
梧桐秋雨吟

作者：朱瞻基　明朝

本作品收錄於《宣宗皇帝御製詩》

宣德五年八月初一日。

秋風入梧桐，復聽蕭蕭雨滴瀝；銀床夜向闌，珍簟凉生已無暑。

雨聲斷續當前墀，涓涓洗凈珊瑚枝。

琤然一葉暗飄墜，陰蟲凄切鳴聲悲。

流光如水赴東海，春去秋來迭相代。

花木榮枯各有時，誰謂穠華可長在？

春天百物應始妍，秋氣凝肅材乃堅。

只今此木已堪用，清廟製樂焉能捐。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

